[image: image4.png]Gobierno de Navarra
Oficina del Portavoz NOTA DE PRENSA





[image: image1.png]NOTA DE PRENGA






Hamabi luzemetrai eta hamaika laburmetrai dokumental norgehiagoka arituko dira Punto de Vista Sari Nagusia irabazteko 
Nafarroako Gobernuko Kultura eta Turismo Departamentuak antolatutako Jaialdia otsailaren 23tik martxoaren 3ra arte antolatuko da 
Asteazkena, 2007ko otsailaren 14a  Nafarroako Gobernuaren Kultura eta Turismo Departamentuak antolatutako Punto de Vista Zinemaldia, aurten, otsailaren 23 eta martxoaren 3 artean antolatuko da, Nazioarteko Lehiaketa Atalarekin, atzerako begiradekin, zikloekin, proiekzio bereziekin eta ekitaldi paraleloekin.

Hain zuzen ere, Atal Ofizialaz gain, “La forma que piensa. Clásicos contemporáneos del cine-ensayo” izeneko atzerako begirada eta “Querido Andrei” zikloa antolatu dira  Tarkovski-ren lanaren inguruan, bere jaiotzaren 75. urteurrena ospatzeko. Horretaz gain, Espainiako zine dokumentalari buruzko atal bat eta Israelgo David Perlov zinegilearen Diarios lanaren aurkezpen bat prestatu dira. Halaber, Elias Querejeta-ren azken produkzioa eta Alexander Sokurov-en azken lana estreinatuko dira, eta  Alan Berliner-ek masterclass bat eskainiko du.   

Proiekzioak Civican, Golem Yamaguchi eta Saide Carlos III-ean izango dira. Sarrerak bihar, osteguna, hilak 15, bi eurotan jarriko dira salgai. 
2007. urteko Punto de Vista Zinemaldiko Atal Ofiziala azken hilabeteotan egindako 12 luzemetraiez eta 11 laburmetraiez osatuko da. Donostiako Zinemaldian izandako harrera ona dela eta, (bertan Urrezko Maskorra irabazteko lehiatu zen), aipatu behar da zerrendan Heddy Honigmann-en  Forever lana egongo dela. Horrekin batera, Mexiko, Txina edo Errusia bezalako herrialdetako beste 22 dokumental izango dira (azken hura ordezkapen gehien dituen herrialdea da).  Horiek guztiek Punto de Vista 9.000 eurotako Sari Nagusia lortzeko norgehiagoka arituko dira. 
Edizio honetan, lehenengo aldiz, zuzendaritza hobearen Jean Vigo Saria entregatuko da, 5.000 eurotan. Sari hau sortu da zinemaldia legatu zinematografikoarekin eta Frantziako zuzendariaren familiarekin estu lotuta dagoelako (Cero en conducta eta L'Atalante lanen egilea). 
Epaimahaia honela osatuko da: Mikhail Vartanov, zuzendari errusiarra; Margarita de la Vega Hurtado,historiagilea eta New Yorkeko Robert Flaherty Film Seminar-ko zuzendari ohia; Irudiaren Arteen Galiziako Zentroaren zuzendaria (CGAI); Yael Perlov, muntatzailea, eta Fernando Pagola, artista plastikoa.

New Yorkeko Alan Berliner zuzendariak, otsailaren 26an, bere estiloren inguruko masterclass eskainiko du. Bertan, ikus esperimentazioa artxiboko irudien erabilerarekin eta proiektu bakoitzaren inplikazio pertsonalarekin eta biografikoarekin uztartuko du. Berliner, The Sweetest Sound, The Family Album e Intimate Stranger laburmetraien egilea, besteak beste, une hauetan nazioarteko ez-fikzioaren erreferenteetako bat da. Iruñera iritsiko da Sundance zinemaldiko epaimahaian parte hartu ondoren (urtarrila) eta Amsterdameko Zinemaldian (abendua) bere gustuko pelikulen ziklo bat koordinatu ondoren.  

Bestalde, Alan Berliner-ek Iruñean bere azken luzemetraia aurkeztuko du,  Wide Awake. Zintak bere première mundiala izan zuen Berlineko Zinemaldian eta Iruñekoa Espainian egiten duen estreinaldi absolutua izango da.  
Entsegu-zinearen klasiko garaikideak
Duela hamar urte Luc Godard-en Histoire(s) du Cinéma de Jean agertzeak eragindako bultzadaren ondoren, Punto de Vista Zinemaldiak  “La forma que piensa. Clásicos contemporáneos del cine-ensayo” izeneko atzerako begirada sortu nahi izan du, alegia: Espainian gaiari buruz egiten den lehenengoa, lorpenak baloratzeko eta funtsezko aurkikuntzak eta gertaerak ezagutzeko helburuarekin.  
Atzerako begiradak, besteak beste, honako hauen lanak bilduko ditu: Barbara Hammer, Jean Luc Godard, Thom Andersen, Mariano Llinás, Heiner Stadler, Ross McElwee, Albertina Carri, Olivier Smolders eta Harum Farocki

Atzerako begirada osatzeko, Punto de Vista zinemaldiak “La forma que piensa. Tentativas en torno al cine-ensayo” liburua argitaratuko du. Bertan, hainbat egileren artikuluak bilduko dira, esaterako:  Josep María Catalá, Ángel Quintana, José Luis Castro de Paz, Josetxo Cerdán, Hans Richter, Philip Lopate, Karl Sierek, Doménec Font, Christa Blümlinger eta Antonio Weinrichter, edizioaren arduraduna.
2007. urtean Andrei Tarkovski-ren jaiotzaren 75. urteurrena ospatuko da (1932-1986). Punto de Vista zinemaldiak mundu guztiko filmoteketan eta zinemaldietan antolatuko diren ekitaldiekin bat egin nahi izan du, orain arte egin ez den omenaldi desberdin batekin: Andrei Tarkovski gaitzat, xedetzat eta inspiraziotzat duten pelikulak ziklo batean biltzea. “Querido Andréi” zikloak aurkeztuko ditu hainbat egilek "misterio Tarkovski" inguruan zuzendu duten dokumentalak, besteak beste:  Chris Marker, Edgardo Cozarinsky, Eugeny Tsymbal, Mikhail Vartanov, Aurélien Vernhes-Lermusiaux, Eldar Grigorian, Viacheslav Amirkhanian  eta Andrei-ren semea, Andriusha Tarkovski.
Marina Tarkovski, Andrei Tarkovski-ren arreba, joango da Punto de Vista zinemaldiak Errusiako zinegileari egingo dion omenaldi-ziklora, eta Rafael Llano-rekin, jendearentzat irekitako solasaldi batean hartuko du parte (“Andrei Tarkovski, Vida y Obra” liburuaren egilea). 
“Querido Andréi” zikloaren jardunaldi nagusia otsailaren 28an izango da. La responsabilidad del artista izeneko dokumentala proiektatzeaz gain (Risto Maenpää), egun horretan topaketa bat antolatuko da Tarkovski-ren lagunekin. Aipatutako dokumentala 1978an ekoiztu zenetik ez da argitaratu, eta bertan, zuzendariarekin egindako elkarrizketa bat ikusi daiteke. Hauek izango dira bertaratuko diren batzuk: Alexander Gordon, ikaskidea Errusiako Zine Eskolan (VGIK); Slava Amirkhanian (Arseni Tarkovski: Presencia Eterna lanaren zuzendaria), y Mikhail Vartanov (La última primavera lanaren zuzendaria, zikloaren barruan), baita Marina Tarkvoski ere.

Bestalde, zinemaldiak, Alemaniako Hans-Joachim Schelegel historiagilearen laguntzaren, berreskuratu du Andrei Tarkovski-ek 1965ean Radio Moscu irratirako idatzi eta zuzendu zuen irrati-eleberri baten gidoia eta jatorrizko grabazioa. Ahaztuta eta jendearen zein historiagileen eta kritikoen eskutik urrun mantendu den bitxitasun bat izan da. Zinemaldiaren inaugurazio-egunean  (otsailak 23, ostirala), Radio 3 irratiak, “El séptimo vicio” irratsaioaren barruan, jatorrizko grabazioa emango du, gaztelerazko soinudun azpitituluekin. Turn About / Cambio de rumbo / Vuelta completa Munduko Bigarren Gudan girotutako laguntasunari eta fideltasunari buruzko istorio bat da William Faulkner-ek idatzitako titulu bereko kontakizun batean oinarrituta.  
Heterodoksiak
Punto de Vista zinemaldiak bere edizio berrian “Heterodoksiak” izenburu generikoa duen urteko atala inauguratuko du Espainiako zine dokumentalaren historiaren lan heterodoxoenak eta ikonoklastenak aldarrikatzeko. 2006. urteko bigarren sei hilekoan, berrogei kritikarik, ikertzailek eta historiagilek inguru Punto de Vista zinemalditik jaso zuten Espainiako dokumentalaren muga ausartenei eta esperimentalei buruz “batera pentsatzeko” gonbidapena. Inkesta egindako bakoitzak izenburuak proposatzean zetzan,  bere ezagutza eta ikerketa eremutik. Izenburu horiekin heterodoxia zinematografikoaren lehenengo errolda osatuko litzateke, horretan dokumental ikonoklastaren zirriborro bat egin ahal izateko. 

Al otro lado del espejo, Jordá-ren testamentu zinematografikoak (2006ko Zinematografiako Sari Nazionala) zinemaldia inauguratuko du otsailaren 23an. Bestalde, martxoaren 1ean, Basilio Martín Patino Iruñera joango da eta, berak esandakoaren arabera, bere zinearen begirada bereizlea eta ikonoklasta hobe adierazten duen pelikula aurkeztuko du:  grito del sur. Casas Viejas (1996). Osagarri gisa, Punto de Vista zinemaldiak Patino-ren azken lana estreinatuko du:  A la sombra de la Alambra (2006). Proiekzio horrekin Heterodoksiak proiektuaren aurkezpena eta printzipioen aitorpena egin nahi da.

Bestalde, Punto de Vista 2007 zinemaldiak Israelgo David perlov zinegilearen lana ezagutzea proposatzen du (1930- 2003), alegia, zine dokumentalaren klasiko bat. Hala ere, bere lana ez da inoiz Espainian erakutsi. 

Yael Perlov-ek, Israelgo zuzendaririk hoberentzat jo izandakoaren alaba, Iruñean bere lan nagusia aurkeztuko du, Diarios filmados (1973-1983). “Cahiers du Cinéma”-ren Ariel Schwitzer kritikariarekin batera arituko da. 

Horietaz gain, Elías Querejeta  produktorea eta gidoilaria ere Punto de Vista zinemaldian egongo da, bere lan berriena aurkezteko:  Sergio Oksman-en Goodbye, América.

Punto de Vista zinemaldian, aurten, egin berri den zenbait lan nagusi aurkeztuko da, Espainiako ikuskizunen sailean eskaini ahal izateko. Estreinaldi horien artean, antolaketak Alexander Sokurov zinegilearen azken lana azpimarratu nahi izan du:  Elegía de la vida (Errusia, 2006), eta 37 usos de una oveja muerta (Britainia Handia, 2006), Ben Hopkins-ek zuzenduta. 


Halaber, Zinemaldien Zinemaldiak atalean, Punto de Vista zinemaldiak aurkeztuko ditu, besteak beste Victor Kossakovsky, Sergei Loznitsa, Lech Kowalsky eta Harutyun Khachatryan zuzendarien azken lanak.  


Oharra: informazio gehiagorako www.cfnavarra.es/puntodevista web orrian edo http://apropositodepuntodevista.blogspot.com blog-ean. 

